








МОНГОЛ УЛСЫН ЗАСГИЙН ГАЗРЫН 2024-2028 ОНЫ ҮЙЛ АЖИЛЛАГААНЫ 
ХӨТӨЛБӨРИЙГ ХЭРЭГЖҮҮЛЭХ АРГА ХЭМЖЭЭНИЙ ТӨЛӨВЛӨГӨӨНИЙ 

ХЭРЭГЖИЛТИЙН НОТЛОХ БАРИМТ 
 
 
2025 оны 11 дүгээр сарын 27            Улаанбаатар хот 
 

1.1.1.1. – 1. Нийслэл Улаанбаатар хотын 2040 он хүртэлх хөгжлийн ерөнхий 
төлөвлөгөөг батлуулж, хэрэгжүүлэх арга хэмжээний төлөвлөгөөний дагуу хэрэгжүүлэх. 

 
Засгийн газраас 2025 оны 01 дүгээр сарын 08-ны өдөр “Нийслэл Улаанбаатар хотын 

2040 он хүртэлх хөгжлийн ерөнхий төлөвлөгөө батлах тухай” тогтоолын төслийг Монгол 
Улсын Их Хуралд өргөн мэдүүлсэн. 2025 оны 01 дүгээр сарын 24-ний өдөр Улсын Их 
Хурлын чуулганы нэгдсэн хуралдаанаар “Нийслэл Улаанбаатар хотын 2040 он хүртэлх 
хөгжлийн ерөнхий төлөвлөгөө батлах тухай” төслийг хэлэлцэх нь дэмжигдсэн.  

Улсын Их Хурлын даргын 2025 оны 01 дүгээр сарын 28-ны өдрийн "Ажлын хэсэг 
байгуулах тухай" 65 дугаар захирамжаар “Нийслэл Улаанбаатар хотын 2040 он хүртэлх 
хөгжлийн ерөнхий төлөвлөгөөг батлах тухай” Улсын Их Хурлын тогтоолын төслийг Байнгын 
хороо болон чуулганы нэгдсэн хуралдаанаар хэлэлцүүлэх бэлтгэл хангах үүрэг бүхий 
ажлын хэсэг байгуулагдан ажиллаж байна. 

 
 
1.1.1.1. – 3. "Агро-сити", "Шарга морьт" дагуул хотуудын эдэлбэр газрын хэмжээ, 

заагийг батлуулж, хөгжлийн ерөнхий төлөвлөгөө боловсруулах. 
 
Нийслэлийн Засаг даргын 2025 оны 01 дүгээр сарын 30-ны өдрийн “Эрх шилжих 

тухай” А/107 дугаар захирамж, 2025 оны 02 дугаар сарын 21-ний өдрийн 2025/01 дугаартай 
батлагдсан ажлын даалгаврыг Нийслэлийн Худалдан авах ажиллагааны газарт 2025 оны 
02 дугаар сарын 21-ний өдрийн 01/217 дугаартай албан бичиг. 

 



Нийслэлийн Худалдан авах ажиллагааны газрын даргын 2025 оны А/23 дугаар 
тушаалаар Үнэлгээний хороо байгуулагдаж, нээлттэй тендерийг 3 удаа зарлаж, 3 дахь 
удаагийн тендерт Говь трэвел ХХК болон Интеллект тауэр ХХК түншлэл шалгарсан. 

 
“Гоби Травел” ХХК болон “Интеллекттауэр” ХХК-ийн түншлэлтэй “Агросити дагуул 

хотын хөгжлийн ерөнхий төлөвлөгөө” хот байгуулалтын баримт бичиг боловсруулах ажлын 
НХААГ/20250103049 дугаартай зөвлөх үйлчилгээний гэрээг 2025 оны 06 дугаар сарын 25-
ны өдөр байгуулсан.  

Хөгжлийн ерөнхий төлөвлөгөө боловсруулах ажлын эхлэлийн тайланг 2025 оны 08 
дугаар сарын 25-ны өдрийн 2025/01 дугаартай ажил хүлээлцэх актаар хүлээн авч, 
Нийслэлийн Ерөнхий Архитекторын дэргэдэх Нийслэлийн нутаг дэвсгэрт хот төлөвлөлтийн 
асуудал хэлэлцэх Мэргэжлийн зөвлөлийн 44 дүгээр хурлаар хэлэлцэн дэмжигдсэн. 

 



2025 оны 10 дугаар сарын 17-ны өдрийн 161/25 дугаартай албан бичгээр гэрээ 
сунгах хүсэлт ирүүлснийг судлан үзэж  хугацаа сунгалтын гэрээг  2025 оны 10 дугаар сарын 
23-ны өдөр НХААГ/20250103049-2 дугаартай гэрээг байгуулав.  

 
“Шаргаморьт” дагуул хотын хөгжлийн төлөвлөгөөг боловсруулахад шаардлагатай 

хөрөнгө (1,065,800,000)-ийг Нийслэлийн иргэдийн Төлөөлөгчдийн Хурлын “Нийслэлийн 
2025 оны төсөвт нэмэлт, өөрчлөлт оруулах тухай” 2025 оны 24/50 дугаар тогтоолын 2 
дугаар хавсралтын 180 дугаарт батлагдсан “Улаанбаатар хотын 2040 он хүртэлх хөгжлийн 
ерөнхий төлөвлөгөөг хэрэгжүүлэх, дагуул хотыг хөгжүүлэх хэсэгчилсэн ерөнхий төлөвлөгөө 
боловсруулах” багц төсөл, арга хэмжээний багцаас санхүүжүүлэхээр Нийслэлийн Засаг 
даргын Санхүү, хөрөнгө оруулалтын газарт Нийслэлийн Засаг даргын “Эрх шилжүүлэх 
захирамж гаргуулах тухай” 2025 оны 01/470 дугаартай албан бичгийг хүргүүлсэн. 

Мөн тус хөгжлийн ерөнхий төлөвлөгөөний ажлын даалгаврын төслийг газрын 1 алба, 
10 хэлтсээс санал авч боловсруулан байршлын схемийн хамт бэлтгэсэн. Эрх шилжих тухай 
захирамж баталгаажсаны дараа ажлын даалгаврыг батлуулж, худалдан авах ажиллагааг 
зохион байгуулна. 

 



 
 

1.1.1.1. – 4. Орон нутгийн зэрэглэлтэй 14 хот (Хан-Уул, Яармаг, Буянт-Ухаа, 
Сонгинохайрхан, Толгойт, Баянхошуу, Өнөр, Баянгол, Чингэлтэй, Сэлбэ, Сүхбаатар, 
Дарь-Эх, Баянзүрх, Амгалан)-ын хөгжлийн ерөнхий төлөвлөгөө боловсруулж, батлуулах. 

 
Улсын Их Хурлын 2024 оны 06 дугаар сарын 05-ны өдрийн “Хот байгуулах тухай” 72 

дугаар тогтоолоор Нийслэл Улаанбаатар хотын нутаг дэвсгэрт улсын зэрэглэлтэй 2 хот, 
орон нутгийн зэрэглэлтэй 14 хот, дагуул 3 хотуудыг байгуулсан. 

 
 

1.1.2.11. – 21. Гэр хорооллын айл өрхийн дулаан хангамжийг бусад эх үүсвэрт үе 
шаттай шилжүүлэх 

 
Гэр хорооллын айл өрхүүдийг үе шаттайгаар хийн болон цахилгаан халаагуурт 

шилжүүлэх ажлыг эхлүүлсэн.  Тус ажлын хүрээнд 100000 гэр хорооллын айл өрхүүдийг 
2025-2028 онуудад үе шаттайгаар хийн түлш болон цахилгаан руу шилжүүлнэ.  Мөн 
байршлын саналыг Улаанбаатар хотын 2040 хөгжлийн ерөнхий төлөвлөгөөтэй уялдуулж 
зураглал бэлдсэн. Тархмал эрчим хүчний дэд бүтэц ХХК-д 2025 оны 04 дүгээр сарын 10-ны 
өдрийн 01/360 дугаар бүхий албан бичгээр 4 байршилд  санал хүргүүлсэн. Тус 
байшрлуудаас  БЗД-ийн 21 хороо, СХД-ийн 8 хороонд Шингэрүүлсэн байгалийн хийн 
дулааны дэд станц барьж байгуулах боломжтой,  үлдсэн 2 байршил буюу БЗД Алтан -Өлгий 



орчимын газрууд  нүүлгэн шилжүүлэх ажил урт хугацаа өндөр өртөгтэй ажил байсан тул 
дахин Цагаан давааны урд талын байршилд саналаа 2025 оны 01/1203 тоот албан бичгээр 
хүргүүлсэн. 

 
 
1.1.3.4. – 31. Хот, суурин газрыг дахин хөгжүүлэх тухай хуулийн шинэчилсэн 

найруулгын төслийг боловсруулж, Улсын Их Хуралд өргөн мэдүүлэх, холбогдох дүрэм, 
журмыг шинэчлэх 
 

Нийслэлийн Засаг даргын Тамгын газарт “Ашиглалтын шаардлага хангахгүй нийтийн 
зориулалттай орон сууцны барилгыг шинээр барих үйл ажиллагааны журам”-д нэмэлт 
өөрчлөлт оруулах саналыг 2025 оны 06 дугаар сарын 26-ны өдрийн 01//574 дугаартай 
албан бичгээр хүргүүлсэн. 

 



1.1.3.4. – 35. 2002 оноос өмнө баригдсан барилга байгууламжийн газар хөдлөлтөд 
тэсвэрлэх чадварын үнэлгээ хийж, паспортжуулалтын мэргэжлийн дүгнэлт гаргах. 
 

Нийслэлийн иргэдийн Төлөөлөгчдийн Хурлын даргын 2025 оны А/28 дугаар 
захирамжаар газар хөдлөлтийн тэсвэрлэлтийн үнэлгээ хийж, бат бэх, найдваржилтын 
төлөв байдалд мэргэжлийн дүгнэлт гаргах ажилд 200.000,000 төгрөгийн эрх шилжиж ирсэн. 
Тус захирамжийн хүрээнд Инженерийн дэд бүтцийн барилга байгууламж, орон сууц болон 
олон нийтийн 23 барилгад газар хөдлөлтөд тэсвэржилтийн үнэлгээ хийж, 
паспортжуулахаар батлагдсан. 

Тус  ажлын тендерийг худалдан авах ажиллагааны цахим системээр 2025.04.21-ний 
өдөр олон нийтэд нээлттэй зарлаж, нээлтийг 2025.05.13-ны өдөр хийж, ажил гүйцэтгэх 
гэрээг “Онч тэнхлэг” ХХК-тай 2025.05.26-ны өдөр байгуулан Захиалагчийн хяналт тавин 
ажиллаж байна. Гүйцэтгэгч гэрээний дагуу эцсийн тайлангийн гүйцэтгэлийг 2025.10.31-ний 
өдөр 23 барилгын дүгнэлтийг ирүүлсэн бөгөөд тус тайлан хянагдаж байна. 

 
 

1.1.3.7. – 41. Эрчим хүчний хэмнэлттэй амины орон сууцны жишиг зураг төсөл 
хотын стандартыг батлуулах           
 

Нийслэлийн иргэдийн Төлөөлөгчдийн Хурлын 2025 оны 25/07 дугаар тогтоолоор 
“UCS1101C:2025 Эрчим хүчний хэмнэлттэй амины орон сууцны жишиг зураг төсөл" хотын 
стандарт батлагдсан. Тус стандарт нь 2025 оны 10 дугаар сарын 1-ний өдрөөс эхлэн 
мөрдөгдөж эхэлсэн. Тухайн стандартыг иргэд, олон нийтэд сурталчлан таниулах ажлын 
хүрээнд “Монголын амины орон сууцны инновац хөгжлийн төв”-тэй хамтран 2025 оны 05 
дугаар сарын 25-ны өдөр ногоон эрчим хүчний  хэмнэлттэй амины сууцтай болох хүсэлтэй 
иргэн, хуулийн этгээдтэй “Эрчим хүчний хэмнэлттэй хүлэмжийн хийг бууруулсан ногоон 
амины орон сууцны чадавхжуулах сургалт”-ыг зохион байгуулж сертификат олгосон. 



 

 
 

4.3.1.3. – 1183. Нисгэгчгүй нисэх төхөөрөмж (дрон)-ийн туршилтын бүс байгуулах 
 

1. Засгийн газрын 2024 оны 12 дугаар сарын 02-ны өдрийн 209 дүгээр тогтоолын 
дагуу  Баянзүрх дүүргийн 11 дүгээр хороонд байрлах Радио телевизийн үндэсний сүлжээ 
УТҮГ-ын эзэмшлийн 341га талбайд  “Нисгэгчгүй нисэх төхөөрөмж (дрон)-ын туршилтын 
бүс”-ийн зурвасын мэдээллийг eBarilga нийслэлийн хот байгуулалтын цахим системд 
бүртгэж оруулсан. 



2. Хот байгуулалтын тухай хуулийн 49.1.4. хот, суурин газрын хөгжлийн ерөнхий 
төлөвлөгөө, хэсэгчилсэн ерөнхий төлөвлөгөө, барилгажилтын төсөл, хот, суурин газрыг 
дахин хөгжүүлэх төсөл, хот байгуулалтын бүсчлэлд тавигдах шаардлагад нийцүүлэн газар, 
үл хөдлөх эд хөрөнгө өмчлөх, эзэмших, ашиглах, барилга байгууламж барих, инженерийн 
шугам сүлжээ, тохижилтын ажлыг эрх бүхий мэргэжлийн байгууллагаас олгосон 
зөвшөөрлийг үндэслэн зураг төслийн дагуу гүйцэтгэх гэж заасны дагуу “Нисгэгчгүй нисэх 
төхөөрөмж (дрон)-ын туршилтын бүс”-ийн Архитектур төлөвлөлтийн даалгавар, Загвар 
зураг батлуулах шаардлагатай талаар "Радио телевизийн үндэсний сүлжээ" УТҮГ-т 2025 
оны 02/80 дугаар албан бичгээр хүргүүлэв. 

 
 
 
 

(Хот байгуулалт, хотын стандартын газар) 


